
КЫРГЫЗСТАН 
Кыргыз Республикасы 

Бийлик коомдук сын пикирлерди жана тынч маанайдагы нааразылык акцияларды басуу 
кампаниясын күчөттү. Бийликти сындаган журналисттер менен активисттер өзүм билемдик 
менен камакка алынып, негизсиз айыптоолорго жана адилетсиз соттук чечимдерге  туш 
болушту. Кээ бир активисттер кыйноого же башка катаал, адамкерчиликсиз же кадыр – 
баркты басмырлаган мамилеге тең келген төмөнкү шарттарда абакта жатышты. Тынч 
демонстранттар негизсиз катуу чектөөлөргө кабылышты.  Маданий салттарды колдогон 
жана бейөкмөт уюмдардын ишмердигин жөнгө салууну демилгелеген мыйзам долбоорлору 
сөз эркиндиги жана ассоциацияларга биригүү укуктарын орунсуз чектеп,  мурда активдүү иш 
алып барган жарандык коомду муунту коркунучун жаратты.  Ден соолугунун мүмкүнчүлүгү 
чектелген аялдар менен кыздар сексуалдык зордук - зомбулукка кабылуу тобокелдигине 
көбүрөөк дуушар болуп, сот адилеттигинине  жеткиликтүүлүктөрү да камсыздалган эмес.  

БАШКЫ МААЛЫМАТ 
Январь айында Кыргызстан менен Өзбекстандын президенттери өлкөнүн түштүгүндөгү Кемпир-
Абад (Анжиян) суу сактагычын биргелешип башкаруу боюнча талаштуу макулдашууну камтыган 
чек араны демаркациялоо келишимине кол коюшту. Бул маанилүү ресурстун көзөмөлүн өткөрүп  
берүүгө  каршы чыккан  тынч акциялар 2022-жылы камакка алуулар менен коштолду.  

Октябрда кол коюлган талаштуу мыйзам долбоору президентке Конституциялык соттун 
чечимдери “элдин моралдык, адеп-ахлактык баалуулуктарына жана коомдук аң сезимге карама 
- каршы келсе”, аларды жокко чыгаруу укугун берди. 

СӨЗ ЭРКИНДИГИ  
Бийлик сөз эркиндигин кысымга алуу жана каршы пикирлерди басуу кампаниясын күчөттү. 
Кыргызстан “Чек арасыз кабарчылар” уюмунун 2023 - басма сөз эркиндиги индексинде 50 
тепкичке төмөндөп, 180 өлкөнүн ичинен 122-орунду ээледи. 

Май айында ЕККУнун көз карандысыз эксперттери жана БУУнун сөз эркиндиги боюнча атайын 
баяндамачысынын катуу сын пикирлеринен кийин, 2022-жылдагы Жалпыга Маалымдоо 
Каражаттарынын (ЖМК) ишмердигин чектөөчү мыйзам долбоорунун оңдолгон версиясы 
коомчулуктун талкуусуна  жарыяланды. Бирок жаңы долбоор көйгөйлүү пунктарды оңдобостон, 
бийликке ЖМКны жөнгө салууга ашыкча көзөмөл жүргүзүүгө , интернет-ресурстарды да 
камтыган ЖМКны каттоо талаптарын кеңейтүүгө жана “коомдун ден соолугуна же адеп-ахлакка 
зыян келтирүүчү материалдарды” жайылтууга тыюу салуу шарттарын кеңейтти.  Бул мыйзам 
долбоору өткөн жыл соңунда дагы эле каралып жаткан. 

Бийликтер медиа каражаттарын  мындан ары дагы чектөө үчүн 2021-жылдагы “Анык эмес 
жалган маалыматтан коргоо” жөнүндө мыйзамды колдонууну улантты. 1 

Сентябрь айында Улуттук коопсуздук боюнча мамлекеттик комитетинин оппозициялык 
саясатчы тууралуу  макалада ал кыйноого кабылган деген “жалган” билдирүүлөр берилди деген 
арызынан кийин Маданият министрлиги, “Клооп Медиа” көз карандысыз коомдук фондунун 
сайтын жаап салды. Kloop ошондой эле, Бишкек шаардык прокуратурасы тарабынан  анын 
массалык маалымат каражаты катары каттоодон өтпөгөнүн, басылмалары бийликтин саясатын  
“ашыкча сынга алганын” жана калктын ден соолугу менен жыргалчылыгына  “зыянын” тийгизип 
жатканын билдиргенден кийин, өлкөдө ишмердигин токтотуу боюнча соттук териштирүүлөргө 
дуушар болду. 

 



АДИЛЕТСИЗ СОТТУК ТЕРИШТИРҮҮЛӨР 
Кемпир Абад окуясы деп аталган кылмыш иши боюнча жыйырма жети адам (Башкы 
маалыматты караңыз) адам укуктарынан пайдалангандыгы үчүн саясий куугунтукка 
кабылышып,  жоопко тартылышты.  Алар 2022-жылы Кемпир-Абад (Анжиян) таза суу 
сактагычынын көзөмөлүн өткөрүп берүүгө  байланыштуу кабатырланууларын тынч маанайда 
көтөрүшкөнү үчүн камакка алынышты (Башкы маалыматты караңыз) жана алгач массалык баш 
аламандыктарды уюштурду деген жалган айып менен кармалышты. Бирок январь айында Ички 
иштер министрлиги бул ишти “жашыруун” деп атап, айыпталуучулардын козголгон иш 
материалдары менен таанышуусун  чектеген. Апрель айында аларга бийликти күч менен 
кулатууга аракет кылган деген негизсиз айып тагылган, бул  берене менен максималдуу  15 
жылга чейин эркинен ажыратылат. Соттук териштирүүлөр июль айында башталып, жыл аягына 
чейин уланып жаткан. 

КЫЙНООЛОР ЖАНА БАШКА КАТААЛ, АДАМКЕРЧИЛИКСИЗ ЖЕ КАДЫР – 
БАРКТЫ БАСМЫРЛАГАН МАМИЛЕ  
Кемпир-Абад иши боюнча 16 айыпталуучу үй камагына которулса, 11 адам кыйноого же башка 
катаал, адамкерчиликсиз же кадыр – баркты басмырлаган мамилеге алып келиши мүмкүн 
болгон шарттарда Бишкектеги убактылуу кармоочу жайда (СИЗОдо) камакта калтырылган. 
Июнь айында үй камагына которулган Рита Карасартова тогуз аял менен 23 саат бою 
кичинекей, желдетилбеген камерада сегиз ай отурганын айтып берди. Ага ден соолугунун 
начарлап кеткендигине карабастан зарыл медициналык жардам берилген эмес, ошондой эле үй-
бүлөсү менен жолугушууларга жана телефон аркылуу сүйлөшүүлөргө тыюу салынган. 

ТЫНЧ МИТИНГДЕРГЕ ЧОГУЛУУ ЭРКИНДИГИ  
2022-жылы соттор тарабынан белгиленген кичи сейил бактан тышкары Бишкектин борбордук 
аймактарында демонстрацияларды өткөрүүгө жапырт тыюу салуу  тартиби 31-декабрга чейин 
узартылды. 2 Сентябрь жана октябрь айларында соттор Ош облусунун Чоң-Алай районундагы 
борбордук коомдук жайларда митинг өткөрүүгө ушундай эле жалпы тыюу салды. Ал эми 
мамлекет тарабынан уюштурулган митингдер бул чектөөлөргө  киргизилген эмес. 

Январь айында Бишкек милициясы Кемпир абад окуясы боюнча айыпталгандардын 27 
тарапкерин атайын белгиленген парктагы митингде кармап кеткен. Тынчтык жүрүшүн 
чагылдырган айрым журналисттер да кармалып, көбү бир нече сааттын ичинде айыпсыз 
бошотулган.  Ал эми бир катар активисттер тынч митинг өткөрүүнүн эрежелерин бузгандыгы 
үчүн айыпка жыгылган. 

АССОЦИАЦИЯ ЭРКИНДИГИ  
Октябрда Жогорку Кеңеш жарандык коомдун, бийлик өкүлдөрүнүн жана эл аралык 
эксперттердин кеңири сынына карабастан, чет өлкөдөн каржыланган бардык уюмдарды “чет 
элдик өкүл” катары каттоодон өтүүгө милдеттендирген бейөкмөт уюмдар жөнүндө 
колдонуудагы мыйзамдарга негизсиз чектөөчү түзөтүү долбоорун биринчи окууда кабыл алды. 
Жаңыланган мыйзамга ылайык, бийликтер бейөкмөт уюмдун ишин соттун чечимисиз алты айга 
токтото алат же уюм “чет элдик өкүл” катары кошумча каттоодон өтпөсө, аны толугу менен жаба 
алат.3 Айыптардын ичине 10 жылга чейин эркинен ажыратуу жазасы да киргизилген. 

ДИСКРИМИНАЦИЯ  
АЯЛДАР ЖАНА  КЫЗДАР 
Июль айында Конституциялык сот  эрезеге жеткен ар бир жаран расмий документтерде, 
атасынын атын (отчество) колдонуу менен гана  чектелбестен, анын ордуна энесинин атын 
(матчество )жаздырууга укуктуу деген чечим чыгарган.   



Бул маселени феминист - активист жана сүрөтчү Алтын Капалова көтөрүп чыккан, бирок анын  
аракетин президент баш болгон жогорку бийлик өкүлдөрү ачык айыптап чыгышкан. 
“Конституциялык сот жөнүндө” мыйзамга өзгөртүү киргизүү маселеси   Жогорку Кеңеште ушул 
чечимден кийин көтөрүлүп,  президентке Конституциялык соттун чечимин жокко чыгаруу укугун 
берген мыйзамды кабыл алууну шарттады деп айтылат. (Башкы маалыматты  караңыз). 

Октябрда БУУнун Балдардын укуктары боюнча комитети гендердик зомбулуктун, айрыкча ден 
соолугунун мүмкүнчүлүгү чектелген балдарга жана кыздарга карата кеңири жайылган зордук-
зомбулуктун жана сексуалдык ыдык көрсөтүүнүн өзгөрбөгөн жогорку көрсөткүчтөрүнө терең 
тынчсыздануусун билдирди. Аталган комитет, ошондой эле зордуктоонун юридикалык 
аныктамасы күч колдонуу менен гана чектелерин, үй-бүлөлүк зордуктоону камтыбай турганын 
жана “айласыз кырдаалда” жабыркаган аялдарга гана тиешелүү экенин белгиледи. 

Ден соолугунун мүмкүнчүлүгү чектелген аялдар менен кыздар жынысына жана майыптыгына 
негизделген  кош басмырлоого дуушар болушту. Мыйзамда сексуалдык зомбулуктун 
курмандыктары ишенимдүү далилдерди келтирүүгө мүмкүнчүлүгү бар же жок экенин аныктоо 
үчүн психологиялык экспертизадан өтүшү талап кылынды. 

ЛГБТИ АДАМДАРДЫН УКУКТАРЫ 
Июнь айында парламент “үй-бүлөлүк жана салттуу коомдук баалуулуктарды” жокко чыгаруучу, 
“ата-энени сыйлабастыкка үндөгөн жана “салттан тышкаркы сексуалдык мамилелерге” 
үгүттөгөн маалыматтарды жайылтууга тыюу салган “балдардын маалыматтык коопсуздугун 
камсыздоого” багытталган мыйзам долбоорун кабыл алды. 

Ошондой эле, ЖМКга тиешелүү  мыйзам долбоору да (жогоруда “Сөз эркиндигин” караңыз) “бир 
жыныстуу никелерди” үндөөгө тыюу салат. БУУнун сөз эркиндиги  маселелери боюнча Атайын 
баяндамачысы мындай тыюу салуулар жеке адамдарга сексуалдык ориентациясына жана 
гендердик өзгөчөлүгүнө карап, аларды басмырлоого алып келерин эскертти. 

ДЕНИ САК АЙЛАНА – ЧӨЙРӨГӨ БОЛГОН УКУК 
Октябрда БУУнун Балдардын укуктары боюнча комитети шаар жерлеринде булганган абанын 
кооптуу деңгээлдерине дуушар болгон балдардын санынын көптүгүнө катуу  тынчсыздануусун 
билдирген. Кыргызстандагы абанын  сапатында зыяндуу майда катуу бөлүкчөлөр (PM2.5) 
Дүйнөлүк саламаттыкты сактоо  уюмунун  (ДСУ) көрсөткүчүнөн сегиз эсе көп болгон. Шаардын 
жөнгө салынбаган өнүгүүсү, жашыл аймактардын бузулушу, жылытуу үчүн көмүргө жана 
таштанды материалдарга көз карандылык жана автоунаалардан чыккан газдардын көбөйүшү 
Бишкектин өзгөчө кыш айларында дүйнөдөгү эң булганган шаарлардын катарына кирүүсүн 
шарттады.  

ДСУнун маалыматы боюнча, инсульттан жана жүрөктүн ишемиялык оорусунан каза 
тапкандардын 32% булганган абанын кесепетинен улам болгон. 

 
1 “Kyrgyzstan: Closure of Azattyk Radio (RFE/RL) is a major blow to media freedom”, 27 April 
2 “Kyrgyzstan: Suppression of the right to freedom of peaceful assembly in Kyrgyzstan”, 16 March 
3 “Kyrgyzstan: Draft NGO law poses grave threat to thriving civil society”, 25 October  

https://www.amnesty.org/en/latest/news/2023/04/kyrgyzstan-closure-of-azattyk-radio-rfe-rl-is-a-major-blow-to-media-freedom/
https://www.amnesty.org/en/documents/eur58/6559/2023/en/
https://www.amnesty.org/en/latest/news/2023/10/kyrgyzstan-draft-ngo-law-poses-grave-threat-to-thriving-civil-society/

